
ODGOVORI NA PITANJA BANAKA U VEZI SA PRIMJENOM  

Odluke o zahtjevima za konsolidovanu bankarsku grupu („Službene novine 

Federacije BiH“, broj: 81/17) 

 

Datum odgovora: Ažurirani odgovori septembar 2021. godine 

Područje: 
Odluka o zahtjevima za konsolidovanu bankarsku grupu (u daljnjem tekstu: 

Odluka) 

Broj pitanja: 1 

Pitanje banke: 

Da li bankarska grupa predstavlja samo „društva“ koja posluju na nivou Bosne i 

Hercegovine ili ne, te u skladu sa odgovorom na postavljeno pitanje, gdje će se 

provoditi supervizija? 

Odgovor FBA: 

U skladu sa članom 1. stavom (1) Odluke propisani su bliži uslovi i način konsolidacije 

bankarske grupe u FBiH čija je članica barem jedna banka sa sjedištem u FBiH i kojoj 

je Agencija za bankarstvo FBiH izdala bankarsku dozvolu. S tim u vezi, supervizija će 

se provoditi u Federaciji BiH. 

Broj pitanja: 2 

Pitanje banke: 

Banka koja vrši konsolidaciju računovodstvenom metodom udjela (koja predviđa samo 

promjene na poziciji ulaganja i poslovnog rezultata, odnosno kapitala) zbog činjenice 

da posjeduje 49% učešća u kapitalu i nema kontrolu donošenja odluka, da li ima 

obavezu ispunjenja zahtjeva definisanih čl.1 tačka 5) i 6) Odluke o zahtjevima za 

konsolidovanu bankarsku grupu? 

Odgovor FBA: 

U skladu sa citiranim odredbama predmetne Odluke, matično ili zavisno društvo 

bankarske grupe je dužno primjenjivati zahtjeve u pogledu propisanih pokazatelja: 

adekvatnosti kapitala, velike izloženosti, ulaganja u druga pravna lica i u osnovna 

sredstva, otvorene neto devizne pozicije, likvidnosti bankarske grupe, ograničenja 

kreditiranja u bankarskoj grupi, izloženosti prema povezanim licima i strukture 

bankarske grupe neovisno od metoda bonitetne konsolidacije koje banka primjenjuje u 

skladu sa odredbama člana 7. Odluke. 

Broj pitanja: 3 

Pitanje banke: 

Da li Banka koja konsolidaciju vrši računovodstvenom metodom udjela ima obavezu 

postupanja po tačkama c) i d), stava (2), člana 6. Odluke o zahtjevima za konsolidovanu 

bankarsku grupu? 

Odgovor FBA: 
Najviše matično društvo bankarske grupe dužno je da dostavi navedeno iz člana 6. stav 

2., neovisno od metoda bonitetne konsolidacije koje banka primjenjuje. 

Broj pitanja: 4 

Pitanje banke: 

Da li se obaveza proširenja nadležnosti nadzornog odbora u skladu sa čl. 3 Odluke o 

zahtjevima za konsolidovanu bankarsku grupu odnosi samo na banke koje vrše punu 

konsolidaciju, ili i na banke koje vrše konsolidaciju računovodstvenom metodom 

udjela? 

Odgovor FBA: 

Nadležnosti nadzornog odbora navedeni u članu 3. predmetne Odluke odnose se na sve 

nadzorne odbore matičnog ili zavisnog društva koji je nadležan za bankarsku grupu, 

neovisno od metoda bonitetne konsolidacije koje banka primjenjuje. 


